
 

 

125. löggjafarþing 1999–2000.
Þskj. 275  —  229. mál.

Frumvarp til laga

um breytingu á lögum nr. 38/1990, um stjórn fiskveiða, með síðari breytingum.

Flm.: Guðjón A. Kristjánsson.

1. gr.
Eftirfarandi breytingar verða á 10. gr. laganna:

a. 1. mgr. orðast svo:
Heimilt er að veiða 2% umfram aflamark hverrar botnfisktegundar, síldar, úthafsrækju,

innfjarðarrækju og hörpudisks, enda dregst sá umframafli frá við úthlutun næsta árs til
viðkomandi fiskiskips í sömu fisktegund.

b. 2., 4. og 5. mgr. falla brott.

2. gr.
Lög þessi öðlast þegar gildi.

G r e i n a r g e r ð .
Með því að fella áðurnefndar málsgreinar út úr lögunum er tekið á því vandamáli sem

fylgt hefur tegundatilfærslum á undanförnum árum þar sem útgerðin hefur í reynd búið sér
til sjálftökukvóta langt umfram leyfilegan úthlutaðan fiskikvóta af viðkomandi fisktegund.
Svo rammt hefur kveðið að þessu að haldið hefur verið uppi miklu meira veiðiálagi á karfa-
stofna, svo dæmi sé tekið, en úthlutað var árum saman af þessari fisktegund. Þessi ofveiði
sem stórútgerðin hefur haldið uppi á karfa með þessu tegundaflakki sést best í meðfylgjandi
töflu frá Fiskistofu sem sýnir að fisktegundir bátaflotans næst ströndinni hafa verið notaðar
til framleiðslu á karfakvóta.

Þetta kvótahopp hefur í mörg ár, eins og sést í töflunni, orðið til þess að hér við land hefur
verið haldið uppi ofveiði á karfastofninum. Mjög margir skipstjórnarmenn hafa einmitt varað
við þessu á undanförnum árum, svo og samtök þeirra eins og Farmanna- og fiskimanna-
samband Íslands.

